
Dieses Stiick wurde 1949 von der Gesellschaft fiir dus
schweizerische Volkstheater mit dem ersten Preis fiir hei-
tere Einakter der Jahre 1946—1948 ausgezeichnet

PERSONEN

ZIEGLER, Baumeister
BUETIGER, Vorarbeiter
ScHOCHLI, Bauarbeiter
BERGAMIN, Maurer
MATTER, Handlanger
HEeipi, seine Schwester
ScHwARz, Pfarrer
CHARLOTTE, seine Frau
(oder gegebenenfalls seine Kochin)

ORT DER HANDLUNG

Vor einem Neubau

ZEIT

Gegenwart

BUHNENBILD

Bauplatz. Die Gestaltung steht dem Biihnenbildner frei,
doch sollte er sich ungefahr an folgendes halten:

Rechts auflen wird ein Neubau errichtet. Es ist nur eine
Fassade sichtbar, und zwar diagonal im Hintergrund
rechts. Die Mauer ist bis auf Mannshohe aufgebaut, so
daf sie die hinter ihr sich befindenden Arbeiter gerade
noch verdeckt. Sie kann aber auch 2 bis 3 m hoch sein;
ihre Oberkante ist durch verschiedene Lagen von Back-
steinen «gezackt».

Falls die hohe Mauer gewidhlt wird, sollte vor der Fas-
sade auf etwa 2 m Hohe ein Gerlist angebracht sein und

um die Ecke rechts oder links abbiegen, so dafl der dar-
auf arbeitende Maurer die Moglichkeit hat, sich hinter die
Kulisse zuriickzuziehen. In der vorliegenden Fassung ist
das Geriist innerhalb des Neubaus gedacht; der oben
arbeitende Maurer zieht sich, wenn er abgeht, einfach
in die Tiefe des Raumes zurlick.

Zu diesem — sichtbaren oder supponierten — Gerist hin-
auf fiihrt eine Gerlsttreppe, also ein breites Gerlstbrett
mit aufgenagelten Querlatten, und zwar links oder rechts
der Fassade so, daB3 von dieser Treppe nur etwa 2 bis 3 m
Linge im Bithnenbild sichtbar sind, wiahrend man sich
den Rest hinter den Kulissen denken muS8.

Der Biihnenausgang links ist mit B&umen maskiert. Im
Hintergrund Landschaft. Auf der Biihne steht das iibliche
Inventar eines Bauplatzes herum: eine Werkzeugkiste,
eine Karrette oder mehrere usw.

Vor der Fassade eine ungefahr meterhohe Abstellgelegen-
heit fiir Traglaster, im Text einfach als Bank bezeichnet.
Auf ihr steht bei Spielbeginn ein mit Backsteinen bela-
denes Tragraf.

Sollten keine Pflastertause aufzutreiben sein, so kann der
Mortel auch in Tragkiibeln umhergetragen werden.

WEITERE BEMERKUNGEN

Der nebenstehende Gassenhauer nach iiberall bekannter
Melodie kann selbstverstindlich auch durch einen andern
ersetzt werden.

In katholischen Gegenden kann die Pfarrersfrau ohne
weiteres durch des Pfarrers Kochin, Nichte oder sonstige
Verwandte ersetzt werden. Der Text 1a8t sich dieser
Anderung mit wenigen Strichen leicht anpassen.

ERSTER AUFTRITT

Bergamin, Biietiger, Charlotte

BERGAMIN (singt hinter der Szene).
Du bisch e gaibe Netti,
Mit vieli Geld im Sagg,
Asch eigen Uhr und Getti,
En eigeni Baragg!

O Italia,

O bel paese,

Wenn de Vogeli fyfa
Mir wieder Ssiiri gah!
O Italia,

O bel paese,

Wenn de Vogeli fyfa
Mir wieder Ssiiri gah!

(erscheint oben im Innern des Neubaus, summt den
Refrain weiter, spult ein Senkblei ab und priift, ob die
Fassade gut senkrecht stehe)

BUETIGER (von rechts). Du, Bergamin, wiann diann dini
Vogeli fertig pfiffe hdnd, dorfsch wieder schaffe.

BERGAMIN. Ani nid schon sunge?

BUETIGER. Fasch wien e verliebti Nachtigall. Aber de
Boumeischter hat dich zum Schaffe agstellt, niid zum
Singe, und di wiirdi hochstens verruckt, wann er dini
Triller ghorti.

BERGAMIN. Ist er aber jetz nid da.
BUETIGER. Er chan jede Augeblick cho.

BERGAMIN. Oh, i ssehni scho wenn gomma. Ist er nonig

BUETIGER. Magsch niid gwarte, bis din Servila chasch
vertrucke?

BERGAMIN. Ist er geini Servila, ist er Mortadella.
BUETIGER. Ja, mira Gorgonzola.

BERGAMIN. Mini Mage magga sempre ... (macht ein
knurrendes Gerdusch)

BUETIGER. Ah, drum hidsch gsunge, da3 mer das weniger
ghori?

BERGAMIN. Attenzione, gomma soni Maiteli! (deutet mit
dem Kopf nach links)

BUETIGER. Die hits sicher uf dich abgseh.
(Bergamin verschwindet)

MATTER (mit einer Pflastertause auf dem Riicken iiber
die Treppe, nach rechts ab).

BUETIGER (schaut ihm nach). Arme Tufel!

CHARLOTTE (von links. Sie trigt einen Korb mit vier Bier-
flaschen). So, Herr Vorarbeiter, macht eusi Garasch
gueti Fortschritt?

BUETIGER. Wann mer meh Liit hetted, wiir sie scho lang
fertig.

CHARLOTTE. So pressiert’s au gar niid. Mir sind ersch vor
churzem is Pfarrhus yzoge.

BUETIGER. Warum hdt me bim Bau vom Pfarrhus niid
grad e Garasch vorgseh?

CHARLOTTE. Wo das bboue worden isch, hidt en Pfarrer
nanig an es Auto dianke dorfe. In ere arme Gmeind
dorf er au hiit na keini groen Aspriich stelle.

MATTER (mit der Pflastertause am Riicken, kommt aus
der umgekehrten Richtung und verschwindet iiber die
Treppe).

BUETIGER. Sit winn isch er i dere Gmeind?

CHARLOTTE. Es isch jetz ddnn es Jahr. Ubrigens, ich ha
da Thne und Ihrne drei Manne Oppis zum Trinke mit-
bracht. (stellt das Koérbchen ab)

BUETIGER. J4 sind Sie sicher, dal mir Durscht hand?

CaarRLOTTE. Winn Sie emal en Bouarbeiter wiissed, wo
kei Durscht hit, so zeigeds mer en. Da mocht ich au
gseh.

BUETIGER. Mhm, Sie kdnned sich us, Frau Pfarrer! Dann
sdg ich also vielmal danke, au im Name vo mine Kol-
lege. S Chorbli bringed mer dann ume.

CHARLOTTE. Es pressiert niid. Min Ma chunnt did Vor-
mittag au emal cho luege; er chas dann grad mitnih.

BUETIGER. Bis didnn dorfted mer das Bier trunke ha.
CHARLOTTE. Ich glaube niid.

BUETIGER. Da kdnned Sie euse Durscht schldcht.
CHARLOTTE. Es isch drum Tee. Adie. (ab nach links)

BUETIGER. Adie, Frau Pfarrer. (schaut ihr nach) Bier wir
mer zwar sympathischer gsi. Ja nu! (pfeift durch die
Finger, ruft dann) Zniini niah!




ZWEITER AUFTRITT

Biietiger, Schochli, Bergamin, Matter
ScHOCHLI (von rechts, stellt eine Schaufel irgendwohin).

Ich ha scho bald gmeint, du hebsch es vergasse.
BUETIGER. Das wett ich niid riskiere um eu ume.

(Sie holen je ein Zniinipaket aus der Werkzeugkiste)
ScHOcHLL. Du, Biietiger, was isch das fiir eini gsi vorig?
BUETIGER. Em Pfarrer sy jungi Frau.

ScHOCHLI. Was, so ne schoni?

BUETIGER. Wo staht’s gschribe, en Pfarrer mies e
wiieschti Frau ha?

ScHOCHLI (sinnt nach, seufzt dann). Ich ha gmeint, s an-
der seig e Siind. (nach einer Pause) Ich wett, ich war
au Pfarrer.

BERGAMIN (iiber die Treppe). Ani niit lieber, als wenn
Vorarbeiter fyfa fiir Ssniini. (holt ebenfalls sein Zniini-
paket, alle setzen sich dann auf die unmoglichsten
Sitzgelegenheiten, umgestiilpte Karretten usw.)

BUETIGER. Wiann ich zum Zahltag pfyfe, hasch’s au niid
grad ungern.

ScHOCHLL. Vo mir us chénntsch all ander Tag.

BUETIGER. Wo isch de Matter?

BeErGAMIN. Er gomma. Er gan er nid ufhora saffa.
ScHOcHLI. Vo dir chonnt me das scho niid sédge, gall?

BerGgaMIN. Ist er nid guet fiir der Garaggter, das vili
Saffa.

BUETIGER. Ddnn miietisch du ja en wunderbare Cha-
rakter ha.

MATTER (mit der Pflastertause iiber die Treppe, stellt sie
auf die Abstellbank, holt seinen Zniini und setzt sich
schweigend und bedriickt zu den andern. Er sitzt im
Vordergrund Biietiger gegeniiber und hat nur trok-
kenes Brot zum Essen, wdihrend die anderen sich
Kdise, Wurst usw. zu Gemiite fiihren).

BUETIGER. Da hidt dann d Frau Pfarrer jedem Gppis zum
Trinke bracht. (gibt jedem eine Bierflasche aus dem
Kdrbchen)

ScHOcHLI. Fir was bruucht en Pfarrer iiberhaupt en
Wage?

BUETIGER. Widnn du eine wirsch, miechsch Gppen Auto-
stop?

ScuOcHLL. Hiit wird diank der Alt wieder emal cho luege.

BUETIGER. Also nimed ddnn die Hindere fiire, winn er
da isch.

BERGAMIN. Maggen immer groBi Grampol, der Ssiegler,
wenn nid alles gange, wie sini Grinda will.

ScHOCHLL. Mit somene Maistiger wie du mues er ebe
diitsch rede.

BUETIGER. Warum issisch du troches Brot, Matter?
MATTER (antwortet nicht).

BERGAMIN (zu Schochli). Du nid emal Maistiger, du ganB
gomuni Flastermagger.

ScHOCHLI Das chonntsch ja du niid emal.
BERGAMIN. | bini drum muratore.
ScuOcHLL. Wige dem muesch dink niid briicle, oder?

BERGAMIN. Is emal eine storba, wo it fiiehra dummi
Rohra.

ScHOCHLI. Scho mingi alti Chueh hidt vergisse, daf3 sie
au emal es Chalb gsi isch.

9




BUETIGER (reicht Matter ein Stiick Wurst). Si da.

MATTER (schaut iiberrascht auf, nimmt die Wurst entge-
gen, sagt aber nichts).

ScHOCHLI. Me ghort niemer als dich, Matter.

BUETIGER. Las en.

ScHOCHLI (hdlt seine Bierflasche ans Licht). Was hit sie
bracht, hell oder dunkel?

BUETIGER. Muesch halt probiere.

ScHOCHL1 (setzt die Flasche an, trinkt einen langen
Schluck, speit ihn gleich wieder aus). Das isch ja Tee!

BERGAMIN (lacht sich krank). Der Schoggli! Der Schoggli
will magga glaube, ist er Tee in der Bottiglia. I nit
druf ystyga. (trinkt einen Schluck aus der Flasche,
setzt ab, macht ein dummes Gesicht) Ist er tatsagglig
Tee.

BUETIGER. Vo dem wird ddank niemer sterbe, oder?

ScHOcHLL Alles was riacht isch, aber... wer will e
Fldsche Bier?

BERGAMIN. Io!

BUETIGER. Ich nim zur Abwichslig ganz gern emal en
Tee. (trinkt)

ScuOcHLL. Da mues ich de Matter gar niid froge. Gib
dini Butilie, Bergamin, ich haus i d Beiz iibere dermit.
(mit beiden Flaschen ab nach rechts)

BERGAMIN (ihm nachrufend). Aber magga snell, ist er
gurz, der Ssniinipause!

BUEeTIGER. Sie wird woll lang gnueg sy, daBl du dini
Mortadella abetrucke chasch.

BERGAMIN (steht auf). I ani groBi Idee.

BUETIGER. Wie me chonnt dsse ohni schaffe?
BERGAMIN. I gani ola frutta ssum Dessert.
BUETIGER. Hdnds der Orange gschickt vo deheim?

BERGAMIN. I ani sseh soni ryfi Bira. (ab nach links)



DRITTER AUFTRITT

Biietiger, Matter

Beide sitzen sich schweigend gegeniiber.
MATTER. Danke didnn fiir die Wurscht.

BUETIGER. Isch doch bigoscht kei Asserei das, troches
Brot!

MATTER (schweigt).
BUETIGER. Hésch niit anders?
MATTER. Ach, ich mag niid rede!

BUETIGER. Muesch dich niid geniere, ich bin au scho uf
em Trochene ghocket. Sdg ecmal, was fehlt der eigetli?

MATTER. Ich cha mer mit mim Verdienscht niid meh als
troches Brot leischte.

BUeTIGER. Natiirli chonntisch. Muesch o6pper under-
stiitze?

MATTER. Ich ha nes verpfuschts Labe vor mer.

BUETIGER. Es seit niemer, du miieBisch ewig Pflaschter-
bueb blybe.

MaTTER. Wie viel wyter chan ich’s scho bringe ohni
Bruef? ' :

BUETIGER. Warum lehrsch ddnn kein Bruef?
MaTtTER. Wer seit Ene, ich well kein Bruef lehre?
BUETIGER. So pack us. Vilicht wohlet’s der didnn.

MatTeER. Ich bin es Jahr lang i d Uhremacherschuel
ggange. Na zwei Jahr, und ich hetti de Lehruswys
gha. Da stirbt de Vater vor vierzah Tag ... laht d
Mueter mit leere Hinde zrugg und ... Opper mues
halt schlieBli ga verdiene.

i

BUETIGER. Ah ddwig! Und jetz hdasch du miieBe dra-
glaube?

MATTER. Die jiinger Schwdschter cha na niit verdiene, d
Mueter chonnt sich zur Not dureschlah, aber my Uhre-
macherschuel mues ich is Chemi schrybe. Fiir das
langet’s nlimme.

BUETIGER (iiberlegt). Hm!

MATTER. Und da gahn ich ebe ga Pflaschter trige. (/heftig)
Und ich wirde i zdh Jahre na dorfe Pflaschter trige
und 1 zwanzg Jahre na, dann fir oppis anders cha me
mich niid bruuche. Da, fri8 und bis froh, daB d niid
ganz z verhungere bruuchscht! Du chasch ja niit, du
bisch ja niit, du hdsch ja niit glehrt, und schlieBli
isch’s ja ganz guet, wédnn rdcht viel so Unglehrti ume-
nandlaufed, die trucked den andere de Lohn abe und
die ... ah bah, ich mag niid dra danke!

BUETIGER. So ne langi Red hidsch sicher dinerlidbtig na
nie gha!

MaTTER. Herr Biietiger, ich . . .

BUETIGER. Sdg mer niid immer Herr Biietiger, das macht
mich verruckt. Ich bin en Biiezer wie du, und wénn
ich au e paar Frinkli meh verdiene, so isch das kein
Grund, mich als Herr z tituliere.

MATTER. Ich mues zueluege, Biietiger, wies anderi im
Libe zu oppis bringed, wil si oppis glehrt hind. Und
ich wirde guet gnueg sy, um jedem L&hli de Pudel z
mache, ich cha chrampfe und schinde und mues na
danke sdge, widnn me mer derfiir es Trinkgeld here-
gheit!

BUETIGER. Los emal, Matter, gsehsch gar kei Miiglich-
keit, dy Lehrzyt doch fertig z mache?

MatTER. Es isch Oppis im Tue wageme Stipdndium. Das
wiird mer d Schuel zahle und Oppis a d Choschte
uswirts und ich chénnt mich dermit so meh oder
weniger durehungere. Ob ich das iliberchdmm, hanget
ab von ere Kommission, wo min Fall undersueche
und mich priiefe s6ll. Am nichschte Mintig sott ich i
d Stadt vor die Kommission. Ich ha’s em Baumeischter
gseit. Er laht mich niid gah.

BUETIGER. Du, mit dem red ich ddnn en Stof!

MATTER. Das niitzt gar niit. Die Arbet da miies bis dann
und dédnn fertig sy, mer seiged sowieso im Riickstand,
und winn ich en Tag furt well, so soll ich nu ganz
eweg blybe.

BUETIGER. Das glychet em Ziegler.
MATTER. Und dinn stahn ich wieder uf em Pflaschter!

BUETIGER. Du bisch es grofles, groBes Chind, Matter.
Zieh du ruehig us am Mintig, bis dann find ich
sicher eine, wo mer e paar Bachstei umenandjongliert.
Isch das scho en Grund, um es Gsicht z mache wien
en abrannti Zwatschgewidhe! I jetz emal din Zniini
fertig und verla dich uf mich; ich ha scho ganz
anderi Sache tiirgget.

VIERTER AUFTRITT

Vorige, Bergamin, Schochli

BERGAMIN (von links, die Taschen mit Apfeln vollge-
stopft). Ani bringa eini ganz prima Dessert. Da, nema
du au vo mini Bira ... (gibt Biietiger einen Apfel)
...duau...(gibt Matter einen)

BUETIGER. Das sind doch gar keini Bire, das sind Opfel.

BERGAMIN. I weiBli. Aber i gani nid usspregga Offel,
drum i sagi Bira. Ist er viel aifagger so.

BUETIGER. Und woher hidsch die Opfel, wiann me dorf
froge?

BERGAMIN. Ani stola.

BUETIGER. Wem?

BERGAMIN. Em Farrer.

BUETIGER. D3 wird e Saufreud ha, wiann er das merkt!
BERGAMIN. Gan er doch nid essa alli Bira ganss alei.

SCHOCHLI (mit zwei Bierflaschen von rechts). Da isch di
Steihauersirup! Sd da. (gibt Bergamin eine Flasche)

BUETIGER. Aber pressiered jetz echli, Schochli. De Ziegler
wird 6ppe in ere Viertelstund cho.

ScuocHLI. Glaubt did, mir schaffed schniller ohni en
astandige Zniini im Buuch?

BUETIGER. Ich ha na nie gmerkt, daB du nach em Zniini
din Teigg schniller agmacht hisch als vorher.

BERGAMIN (hat aus der Bierflasche getrunken). Mues er
ebe verstande sy, der Arbeit stregga!

BUETIGER. Das cha me bi niemerem besser lehre als bi
dir. (Sie essen und trinken) »

BerGaMIN. Ist er besser der Bier als der Tee!

FUNFTER AUFTRITT

Vorige, Heidi
HEeiD1 (15- bis 16jdhrig, von links). Hans!
NIATT‘ER (dreht sich nach ihr unt). Was isch?

HEeipi. Du sottisch sofort heicho.
BERGAMIN. Oh, du aber soni Meiteli!

BUETIGER. Mit dem mues er scho warte, bis de Boumei-
schter da gsi isch.

Hewt (fliistert Matter etwas ins Ohr, der springt wie

~elektrisiert auf). -

BERGAMIN. Ist er aber no e jungi Sazzeli, das'

ScHécHLLL Das isch doch sy Schwdschter!

MATTER. Biietiger . .. ich mues bis z Mittag furt.

BiieTiGeR. Usgschlosse. Der Alt miech wiieschti Tanz.

Heipt. De Presiddnt vo der Stipdndickommission isch
bin is, Herr Biietiger.

MATTER. Ich mues derfiir am Miintig niid i d Stadt. Es
cntscheidet 'sich hiit! ‘

BUeTiGER. Cheibe Ziig! (iiberlegt)

MATTER (bittend). Biictiger!

BULTIGER (ungeduldig). Ja ja!

Hemr Sy ganzi Zuekunft hanget doch vo dere Be-
sprichig ab!

BUETIGER. Winn de Ziegler merkt, duBB cr furt isch,
fliigt er.

Heiot. Aber ... (fithrt den Schiirzenzipfel an die Augen)

7]()-

BERGAMIN. Nid briegga, Sazzeli, nid briegga. (gibt ihr
einen Apfel) Da, essa gueti Bira, ist er guet fiir magge
vergessa trurig sy.

ScHOcHLI. Was isch diann au los?

MATTER. Und winn er mich uf d StraB stellt, ich dorf
die Gléageheit niid verpasse!

HEeIpI. Bitti, Herr Biietiger!

BUETIGER (steht auf, zu Matter). Hau ab!

MATTER. J4, aber. ..

BUETIGER. Ich will luege, mit em Alte fertig z werde.
HEeip1. Wiénn er aber . . .? '

BUETIGER. Diédnn sdg ich em, de Matter heb s Bei broche.
ScHOcHLI. Und das packt er déann briiehwarm?

BUETIGER. S Nasebei, du Loffel! (zu Matter) Du sélisch
es haue, han ich gseit.

MATTER. Aber widnn dinn Sie Gschichte iiberchémed
derwige?

BUETIGER. Didnn gaht das mich a. Hau ab, sig ich!
MATTER (zogert).
HEeipr. Chumm, Hans!

MaTTER. Vilicht bin ich vor z Mittag wieder ume. (zieh:
seine Uberhosen aus)

BQETIGER. Winnd niid bald Gas gisch, bisch z Mittag
immer na da! Oder wottsch mit aller Gwalt em Alte
i d Finger laufe?

MATTER (driickt im freudig bewegt die Hand). Danke!
(mit Heidi ab nach links)

ScHOCHLI. Biietiger . . . du bisch en Sibesiech!




SECHSTER AUFTRITT

Biietiger, Bergamin, Schochli

BERGAMIN (schaut ihnen nach). Soni Meiteli! ... Ssart
wie ryfi Firsigg.

ScuocHLL Da tddtsch wieder emal gern drybyBe, gall!

BUETIGER. Losed emal, ihr zwee. 1hr chonnted dem Mei-
teli Oppis zlieb tue.

BERGAMIN. Oh, bini ganB gern e bisseli lieblieb.

BUETIGER. Schochli, chénntisch du au emal zwo Stund
lang fiir zwee schaffe? '

ScuocHLL Kunschtstiick! Bis jetzt han ich sowieso fiir drei
elei krampfet.

BUETIGER. Ja, mit em Muul! Und du, Bergamin?

BERGAMIN (kratzt in den Haaren). 1st er viligt nit guet
fiir mini Garaggter, aber fiir so soni Meiteli, i gani
nid sage nei.

BUETIGER. Chasch ja dim Charakter nachher wieder flat-
tiere. Also ich chan eu jetz da niid lang erchldre wieso
und warum; es isch eifach so: de Matter mues bis z
Mittag furt und ihr miiend underdesse sy Arbet mache.
Oder wind er, daB er ufs Pflaschter fliigt?

BERGAMIN. Per bacco!

BUETIGER. Wiann jede von eu zihmal weniger i d Hind
speuzt, sotts miigli sy. Los!

BERGAMIN. Avanti popolo! (will iiber die Treppe ab)

BUETIGER. Halt! Chasch grad die Bachstei mitnéh!

BERGAMIN (lddt das Tragrif mit den Backsteinen auf den
Riicken, ab iiber die Treppe).

BUETIGER. Und widnn mir zwee au echli drychniindled,
Schochli, wird der Alt gar niid merke, daf3 eine fehlt.
(mit Schochli ab nach rechts, sie nehmen die Pflaster-
tause mit sich)

SIEBENTER AUFTRITT

Schwarz, Biietiger

SCHWARZ (schwarz gekleidet, mit Hut, noch sehr jung,
von links. Er steht still und betrachtet eingehend die
Matier. Nach einer Weile erscheint Biietiger mit der
Pflastertause auf dem Riicken von rechts).

BUeTiGER. Ach, de Herr Pfarrer! (stellt die Tause auf df'e
Abstellbank, geht auf den Pfarrer zu) Chomed Sie
cho lucge, was [hre Palascht macht?

ScHwaRz. Es gaht schon fiirsi, soviel ich gsehne.
BUETIGER. 1 vierzah Tage chond Sie die Garasch yweihe.

ScuwaRrz. Sie sind ganz tiiechtig a der Arbet gsy. Chan
ich Ihrne Arbeiter au griiezi sdge?

BUrTicer. Kinned Sie s nanig?

Scuwarz. Ich bi s erscht Mal uf dem Bauplatz, sitdem
gschaffet wird. '

BUETIGER. Ah! Und Sie finded also, au en Arbeiter ver-
dieni, daB men em griiezi sdgi?

ScHwARz. Sie froged das so komisch. |
BUETIGER. Ich finde niit Komisches a dere Frag.
ScuwaRz. Lueged Sie mich fiir z vornehm a?

BUETIGER. Ich kidnne Sie wyters niid, Herr Pfarrer. Ich
wei3 bloB, daB d Pfarrer im allgemeine uf schoni
Theorie reised und d Praxis usser acht 16nd.

ScHWARZ. Wie isch das z verstah?

BUETIGER. Am Sunntig hdnd s e schoni Predig uf der
Chanzlen obe, und dermit isch fiir sie d Sach erlediget.

Scuwarz. Wetted Sie niid diitlicher werde?

BUETIGER. Den andere schoni Wort an Chopf riiehre, wie
sie sich z bendh hebed im Ldbe, und silber ... ach,
was verzell ich Thne da!

ScuwARz. Es interessiert mich.

BUETIGER. Es git Sache, wo Sie offebar bediitend weni-
ger intressiered.

ScHawARz. Zum Byspiel?

BUETIGER. Kidnned Sie euse Handlanger Matter da us
Ihrem Dorfli?

ScuwaRrz. Dem wo letschthi de Vater gstorben isch?

BUETIGER. D4 cha jetz sy Lehrzyt niid fertig mache und
mues sinerldbtig Handlanger blybe.

ScCHWARZ. Ach!
BUETIGER. Aber vo dem wiissed Sie natiirli niit.
ScHWARZ. Ich han Oppis ghort fliischtere!

BUETIGER. Sie hdnd Oppis ghort fliischtere! Und mit dem
isch d Sach erlediget. Aber gseh will me niit.

ScHwARz. Wer seit ene, ich hebi niit gseh?

BUETIGER. Hind Sie en Finger griiehrt, daB di Purscht
wyter chonn i d Uhremacherschuel gah? Hind Sie ver-
hinderet, daB er sis Brot als Pflaschterbueb mues ver-
diene? Wie rymt sich das mit Ihrne schéne Worte am
Sunntig zdme? Hind Sie sich au scho iiberleit, was i
somene Minsch vorgaht, wo ganz uf sich elei agwisen

isch, wo weiB, niemer hilft mer, alles laht mich im
Stich, ich bi und blybe es Stuck vo dem grofle Hufe,
wo sich laht usbiiiite, wo sich usbiiiite lah mues und
sich niid dergédge wehre cha?

ScuwaRz. Sie eryfered sich, Herr Biietiger.

BUETIGER. Jawohl tuen ich mich eryfere! Da Jung ver-
barmet mich! Da staht er vor ere Wand, hit kei Zue-
kunft vor sich, verliirt alle Glaube a sich und d Wilt,
wird vo Tag zu Tag verbittereter und gseht kein Us-
wig us siner Sklaverei! Was hind Sie fir en? Schoni
Wort iiber Demuet undsowyter, iiber de Sage vo der
Armuet und weif3 ich was, aber da i dem Mainsch
6ppis zgrund gaht, das nimmt Sie niid wunder, Sie
hiand anders z tue. Sie miiend e schoni Predig vorbe-
reite fiir de nichscht Sunntig, und ob so en junge
Minsch meh oder weniger ... soll er dppe go stidhle?

Scuwarz. Das isch z starch, Herr Biietiger!

BUETIGER. Ich red, wie mir de Schnabel gwachsen isch!
De Matter isch dra, a sich sédlber und der ganze Wilt
z verzwyfle; ji wirs didnn niid Thri dankbarschti Uf-
gab, derfiir z sorge, daB er zunere astdndige Exi-
schtdnz chunnt?

SCHWARZ (sinnend). Allerdings.

BUETIGER. Vorig hdt er dringend hei miiefle. In e paar
Minute chunnt de Ziegler, und wiann de Matter niid
da isch, fliigt er uf d StraB.

Scuwarz. Chond Sie kein Ersatzma herestelle?

BHETIGER. Zum Schwitze findet me Ersatzmanne gnueg,
zum Schaffe keine! Da brucht’s ebe Liit, keini Hiieh-
ner! ' o

ScuwaRz. Wiissed Sie, dafl das starche Tubak isch?

BUETIGER. Ich bin kein Pfarrer, ich bi nur en chlyne
Biiezer, aber so Oppis chan ich niid mitaluege, und da
wird ich eifach verruckt. Ihne macht’s oftebar weniger.

Scuwarz. Und Sie glaubed, ich 16s mer das la gfalle?
BUETIGER. Das chond Sie mache, wie Sie wand!
ScHwaRrz. Guet! (zieht seinen Rock ab)

BUETIGER. Ich nime namli keis Blatt vors Mul. Au vor
bessere Herre niid.

SCHWARZ (krempelt seine Hemdsdrmel auf). Sie lueged
mich also fiir en bessere Herr a?

BUETIGER. Sueched Sie Hédndel?
ScHwARz. Arbet suech ich!
BUETIGER. Usgrachnet Sie!

Scawarz. Usgrdachnet ich. (entledigt sich seines Kragens

und seiner Krawatte) Sie sueched en Ersatzma fiir de
Matter. Da bin ich!

BUETIGER (begreift nicht). Was chunt Sie au a, Herr
Pfarrer?

Scawarz. Zersch wird ich dink miieBe das Pflaschter
ufetrige? (nimmt die Pflastertause auf den Riicken)

BUETIGER (entsetzt). Herr Pfarrer . . .!

ScuwARz. E schoni Predig ha cha jede ... aber emene
Mitmainsch hilfe . . . (ab iiber die Treppe)

BUETIGER (steht eine Weile perplex mit offenem Munde
da, dann). Das git e Kataschtrophe!

ScHWARZ (nach einer Weile mit der leeren Tause iiber die
Treppe).

BUETIGER. Herr Pfarrer ... das isch niid so gmeint gsi!
SCHWARZ (ab nach rechts).

BUETIGER (schaut ihm fassungslos nach, ruft dann). Herr
Pfarrer!

SCHWARZ (von rechts). Was isch?

BUETIGER. Verstond Sie dann gar kein Gspal3?
ScHwARrz. Meh als Sie meined.

BUETIGER. Aber das isch doch kei Arbet fiir Sie!
ScHwARZ. Bin ich z schon derzue?

BUETIGER. Das ghort sich doch niid . . .

ScHwARz. Was ghort sich niid? De Liite am Sunntig
schoni Wort an Chopf riiehre vo der Chanzlen us,
ohni ne z bewyse, daB es eim ernscht ischt dermit! S
praktisch Byspiel den andere iiberlah? Ich bin Ene
dankbar, daB Sie mich druf ufmerksam gmacht hind.

BUETIGER. Herr Pfarrer, aber . .

ScuwARz. Was aber? Sie hind ganz richt: mit der Tat
mues me zeige, da3 es eim ernscht isch.

BUETIGER. Ich ha bloB welle sdge ... Sie verdricked ja
Ihri Hose.

Scuwarz. Hind Sie mer es Uberchleid?
BUETIGER (schaut verzweifelt um sich, entdeckt die Uber-

hosen, die Matter vor seinem Weggehen abgelegt hat).
Winn’s mit aller Gwalt sy mues ... (reicht im die
Uberhosen)

ScuwaRz (steigt in die Uberhosen). Die passed wie
agmisse. (was nicht stimmt; sie sind ihin entweder
viel zu grof3 oder zu klein). Wann Sie mis Gwiandli
neime versorge wetted . ..

BUETIGER. Da i der Werchziigchischte inne chan em niit
passiere. (legt Hut, Rock und Kragen des Pfarrers in
die Werkzeugkiste) Aber es isch sicher niid so gmeint
gsi, Herr Pfarrer . ..

ScuawARrz. Ich md&chte ne drum gern en anderi Meinig
bybringe vo mir. (ab nach rechts)

BUETIGER. Wiann nu der Alt nid chunt i dem Momaint!

SCHWARZ (mit der Pflastertause am Riicken von rechts).
Und dénn bruuched Sie Ihrne Liite niid unbedingt z
sage, wer ich bi. Ich mocht niid, ‘daB sie schiiiich
werded. (ab iiber die Treppe)

BUETIGER (allein). Das hidt kei Zuekunft! (iiberlegt) Ich
mues emal go luege, ob em sy Frau Vernunft by-
bringe cha. (ab nach links)

25



